
					ఈ పుట అచ్చుదిద్దబడ్డది
ఒక వ్యక్తిని విడుదల చేయ వలసినదని రిట్  జారీ చేయబడి యుండగా ఆ వ్యక్తిని అక్రమముగా పరిరొధించుట.

345. ఏ వ్యక్తి నై నను విడుదల చేయవలసినదని తగురీతిగా రిట్ జారీ చేయబడినట్లు ఎరిగియుండియు, ఆ వ్యక్తిని అక్రమముగ పరిరోధములో ఉంచు నతడెవరైనను, ఈ ఆధ్యాయపు ఏదేని ఇతర పరిచ్ఛేదము క్రింద అతడు పాత్రుడగు ఏదేని కారావాస కాలావధికి అదనముగా, రెండు సంవత్సరములదాక ఉండగల కాలావధికి రెంటిలో ఒక రకపు కారావాసముతో శిక్షింపబడును.

రహస్య ప్రదేశమున అక్రమ పరిరోధము,

346. ఒక వ్యక్తిని ఎవరినై నను పరిరోధించినట్లు ఆ పరిరోధింపబడిన వ్యక్తి యొక్క హితాభిలాపియగు ఏ వ్యక్తి కిగాని, ఏ పబ్లికు సేవకునికి గాని తెలియకుండునట్లుగా, లేక ఏ చోట పరిరోధము జరిగెనో ఇంతకు పూర్వము పేర్కొనిన ఏ వ్యక్తి చేతను లేక ఏ పబ్లికు సేవకుని చేతను తెలియబడకుండు లేదా కనుగొన బడకుండునట్లుగా చేయు ఉద్దేశమును సూచించునట్టి రీతిలో ఆ వ్యక్తిని అక్రమముగ పరిరోధించు నతడెవరైనను, అట్టి అక్రపు పరిరోధమునకు ఆతడు పాత్రుడగు ఏదేని ఇతర శిక్షకు అదనముగ, రెండు సంవత్సరముల దాక ఉండగల కాలావధికి రెంటిలో ఒకరకపు కారావాసముతో శిక్షింపబడును

ఆస్తిని బలవంతముగా గ్రహించుటకు, లేక శాసన విరుద్ధ కార్యమును నిర్బంధ పెట్టి చేయించుటకు అక్రమముగ పరిశోధించుట.

347. పరిశోధింపబడిన ఎవరేని వ్యక్తి నుండి, లేక పరిరోధింపబడిన వ్యక్తి యొక్క హితాభిలాషియగు ఎవరేని వ్యక్తి నుండి, ఏదేని ఆస్తి నైనను, విలువగల సెక్యూరిటీనై నను బలవంతముగా గ్రహించు నిమిత్త ముగాని, పరిరోధింపబడిన ఎవరేని వ్యక్తిని, లేక అట్టి వ్యక్తి యొక్క హిఠాభిలాషియగు ఎవరేని వ్యక్తిని, శాసన విరుద్ధమై సట్టి దేనినై నను చేయుటకు లేక అపరాధము చేయుటకై వీలుకలిగించునట్టి ఏదేని సమాచారమును ఇచ్చుటకు నిర్బంధ పెట్టు నిమిత్త ముగాని, ఆ వ్యక్తిని అక్రమముగ పరిరోధించు వారెవరైనను మూడు సంవత్సరములదాక ఉండగల కాలావధికి రెంటిలో ఒకరకపు కారావాసముతో శిక్షింపబడుదురు మరియు జుర్మానాకు కూడ పాత్రులగుదురు.

బలవంత పెట్టి నేరమును ఒప్పించుటకు లేక బలవంత పెట్టి ఆస్తిని తిరిగి ఇప్పించుటకు అక్రమముగా పరిరొదించుట.



348. పరిరోధింపబడిన ఎవరేని వ్యక్తిని, లేక పరిరోధింప బడిన వ్యక్తి యొక్క హితాభిలాషియగు ఎవరేని వ్యక్తిని బలవంత పెట్టి ఏదేని నేరము చేసినట్లు ఒప్పించటకుగాని, ఏదేని అపరాధము లేక దుష్ప్రవర్తన కని పెట్టుటకు దారితీయగల ఏదేని సమాచారము ఇచ్చునట్లు చేయు నిమిత్త ముగాని, ఏదేని ఆస్తిని లేక విలువగల సెక్యూరిటీని తిరిగి ఇచ్చుటకు లేక తిరిగి ఇచ్చునట్లు చేయుటకు, లేక
ఏదేని క్లెయిము లేక అభ్యర్ధనను తీర్చునట్లు చేయుటకు, లేక ఏదేని ఆస్తి లేక విలువగల సెక్యూరిటీ తిరిగి ఈయబడుటకు దారితీయగల ఏదేని సమాచారము నిచ్చునట్లు చేయుటకు పరిరోధింపబడిన వ్యక్తి ని లేక పరిరోధింపబడిన వ్యక్తి యొక్క హితా భిలాషియగు ఎవరేని వ్యక్తిని నిర్బంధ పెట్టు నిమిత్త ముగాని, ఆ వ్యక్తిని అక్రమముగ పరిశోధించు వారెవరైనను మూడు సంవత్సరములదాక ఉండగల కాలావధికి రెంటిలో ఒక రకపు కారావాసముతో శిక్షింపబడుదురు మరియు జుర్మానాకు కూడ పాత్రులగుదురు.



అపరాధిక బల ప్రయోగమును, దౌర్జన్యమును గురించి :




బల ప్రయోగము

349. ఒక వ్యక్తి మరొక వ్యక్తి కి చలనము, చలన భేదము, లేక చలన రాహిత్యమును కలిగించిన చో, లేక అతడు ఆ మరొక వ్యక్తి యొక్క శరీరమునకు గాని, ఆ మరొకవ్యక్తి ధరించియున్న లేక కొనిపోవుచున్న దేనికిగాని, తనకు తగిలినదని ఆ మరొకవ్యక్తి కి అనిపించునంతగా అతని దగ్గరగా ఉన్న దేనికిగాని, తగులునట్లు ఏ వస్తు వునకైనను, చలనము, చలన భేదము లేక చలన రాహిత్యమును కలిగించిన చో, ఆవ్యక్తి కి ఆ మరొకని పై బల ప్రయోగము చేసినట్లు చెప్పబడును. అంతే, చలనము, చలన భేదము, లేక చలన రాహిత్యము కలుగజేయు వ్యక్తి ఇందు ఇటు పిమ్మట వివరింపబడిన మూడింటిలో ఒక విధముగా ఆ చలనమును, చలన భేదమును, లేక చలని రాహిత్యమును కలుగ జేసి యుండవలెను. ;

మొదటిది : తన శారీరక శక్తి వలన;

రెండవది : తన వలన గాని, ఎవరేని ఇతర వ్యక్తి వలన గాని మరొక కార్యము చేయబడకుండనే, ఆ చలనము, లేక చలన భేదము లేక చలన రాహిత్యము కలుగునట్లు ఏదేని వస్తువును అమర్చుట వలన ;

మూడవది : ఏదేని జంతువునకు చలనము, చలన భేదము , లేక చలన రాహిత్యము కలుగునట్లు చేయుటవలన;

అపరాధిక బల ప్రయోగము.

350. ఏదేని అపరాధమును చేయుటకై గాని, బల ప్రయోగమునకు గురిచేయబడిన వ్యక్తికి హానిని, భయమును లేక చికాకును, అట్టి బలప్రయోగము ద్వారా కలిగించవలెనని ఉద్దేశించిగాని, అట్టి బల ప్రయోగము కలిగించుట సంభవ మని ఎరిగియుండిగాని, ఏ వ్యక్తి పై నైనను ఆ వ్యక్తి సమ్మతి లేకుండ ఉద్దేశపూర్వకముగ బల ప్రయోగము చేయు వారెవరైనను, ఆ ఇతరుని పై అపరాధిక బల ప్రయోగము చేసినట్లు చెప్పబడుదురు.

		 ఈ పేజీలో చివరి మార్పు 11 ఫిబ్రవరి 2023న 10:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

